
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তাহার পাদদ্বয় নিগড়ে আবদ্ধ রহিয়াছে, তদ্দর্শনে অতিশয় দুঃখিত হইয়া বলিলেন, হায়! এ কি লজ্জার বিষয়, অনকেল টমের পাদদ্বয় নিগড়ে বদ্ধ করিয়াছে, ইহা প্রাণে সহ্য হয়, অতএব আমি ঐ নৃশংস বৃদ্ধ বণিককে প্রহার করিব। তাহাতে টম কহিলেন, প্রিয় জর্জ্জ! তুমি এরূপ উচ্চৈঃস্বরে কথা কহিও না, এবং বণিককেও প্রহার করিও না। কি জানি ইহা শ্রবণ করিয়া বণিক ক্রোধ পরবশ হইয়া আমাকে অধিক পীড়ন করিলে করিতে পারে, তন্নিমিত্তে নিষেধ করি, আপনি এরূপ করিবেন না, এবং এরূপ করাতেও আমার কোন বিশেষ সাহায্য করা হইবে না, এতচ্ছ্রবণে জর্জ্জ কহিলেন, ভাল, তুমি যাহা বলিলে তাহাইকেরিব, কিন্তু তোমার যে এ বিষয় ঘটিয়াছে, তাহা আবাসবাসীগণ কেহই আমাকে অগ্রে বলে নাই। কেবল টম লিনকন কর্ত্তৃক সকল বৃত্তান্ত অবগত হইয়াছি, অতএব তাহাদিগকে অবশ্য প্রহার করিব, তাহা না হইলে আমার মনের দুঃখ নিবারণ হইবে না। তাহাতে টম পুনরায় কহিলেন, আপনি ইহার কিছুই করিবেন না, ইহা করাতে আমার পক্ষে কোন উপকার দর্শিবে না, পরে জর্জ্জ শিলবাই কতকগুলিন ডালর বাহির করিয়া টমকে কহিলেন, আমি তোমার নিমিত্তে এই সকল ডালর আনিয়াছি, ইহা রজ্জুতে গ্রন্থিত করিয়া তোমার গলদেশে প্রদান করিতে অণ্টলূ, আদেশ করিয়াছেন। অতএব আমি সেইরূপ করিব, কিন্তু তুমি অতি প্রযত্ন সহকারে ব

